
衛州感事二首

作者：元好問　金朝

本作品收錄於《元遺山集》

神龍失水困蜉蝣，一舸倉皇入宋州。

紫氣已沈牛斗夜，白雲空望帝鄉秋。

劫前寶地三千界，夢裏瓊枝十二樓。

欲就長河問遺事，悠悠東註不還流。

白塔亭亭古佛祠，往年曾此走京師。

不知江令還家日，何似湘累去國時！

離合興亡遽如此，棲遲零落竟安之？

太行千里青如染，落日闌干有所思。

〈「落日」，一作「獨憑」。〉

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

